
Աշխարհագրության խնդիրներից մեկը աշակերտների մոտ էկոլոգիական աշխարհայացքի ձևավորումն է։  Աշխարհագրության դպրոցական դասընթացը պատկերացում է տալիս բնական հարստությունների մասին, որոնք անհրաժեշտ են մարդու կենսագործունեության համար և նպատակ ունեն աշակերտների մոտ ձևավորել շրջակա միջավայրի նկատմամբ հոգատար վերաբերմունք։  

Աշխարհագրության դասավանդման ընթացքում աճում է գլոբալ և լոկալ պրոբլեմները համադրելու կարողությունը, պատճառահետևանքային կապերի  բացահայտումը     «բնություն- մարդ» համակարգում։  Կարևոր է նաև ապավինել սովորողների «փորձին», զարգացնել այն, որը ձևավորվել է բնության հետ փոխհարաբերության ընթացքում։

էկոլոգիական կրթությունն ու դաստիարակությունը աշխարհագրության դասաժամերի կարևոր խնդիրներից մեկն է, որին, իմ  կարծիքով, ժամանակակից դպրոցում պետք է մեծ ուշադրություն դարձվի։ 

Աշխատանքիս նպատակն է էկոլոգիական խնդիների  լուծման տարբերակներով սովորողների մեջ զարգացնել ինքնուրույնությունը, ստեղծագործական ունակությունները, էկոլոգիական ու տեղեկատվության իրավունքից ճիշտ օգտվելու հմտությունները։  

Մաս 1   Աշխարհագրությունը և էկոլոգիան
Աշխարհագրական և էկոլոգիական գիտելիքները այնքան սերտ են փոխկապակցված, որ երբեմն նրանց նույնացնում են։ Բնությունը կախված է աշխարհագրական պայմաններից ու շրջակա միջավայրի այլ գործոններից, որը դարձել է ուսումնասիրությունների առարկա։ 

Էկոլոգիական պրոբլեմների արդի լուծումները գտնելու ժամանակ դիմում են «Աշխարհագրություն» գիտությանը, որը, ի տարբերություն մյուս գիտությունների, տալիս է ոչ միայն կոնկրետ գիտելիք առանձին աշխարհագրական երևույթների մասին, այլև տալիս է բնական ու սոցիալական միջավայրի մասին համալիր պատկերացում։ 

Ուսուցման այսպիսի մոտեցումը թույլ է տալիս աշակերտների մոտ ձևավորել բնության ուսումնասիրման և պահպանման մոտիվացիա։ Էկոլոգիական գիտակցությունը կարող է լինել ինչպես հոգեբանական, բնական ու մարդածին միջավայրի, սեփական ներաշխարհի արտացոլումը, այնպես էլ այդ արտացոլանքի ինքնակառավարումը [1]։ 

Այս ամենը խոսում է այն մասին, որ աշխարհագրության և էկոլոգիայի միջև կա անքակտելի կապ։

Վերջին ժամանակներս մեծ ուշադրություն է դարձվում էկոլոգիական կրթությանն ու դաստիարակությանը։ Երկար ժամանակ կենսաբանության ընդերքում ծվարած էկոլոգիան հանկարծ դարձավ գիտական « պարահանդեսի թագուհին». նրան սևեռվեց լայն հասարակության, գիտական աշխարհի, քաղաքական- հասարակական մշակույթի զարգացման արդի փուլի խորհրդանիշ [ 4, էջ 17]։ 

Էկոլոգիան ժամանակակից ամենաակտուալ գիտություններից մեկն է։ Նրա հետ են կապում զարգացող աշխարհում մարդկության գոյատևումը։ Ժամանակակից մարդկության տեխնիկական հզորությունը և բնակչության թվաքանակի արագ աճը բերել է «ժողովրդագրական պայթյունի»։ 

Մարդկությունը հասել է այն սահմանագծին, որը վտանգում է նրա գոյատևմանը։ Ցավոք, որպես առանձին «Էկոլոգիա» առարկա դպրոցում չեն դասավանդում։ Դրա համար էլ մեծահասակների ու աշակերտների մոտ հաճախ խառնվում են «էկոլոգիա և շրջակա միջավայրի վիճակ», «էկոլոգիա և շրջակա միջավայրի պահպանություն » հասկացությունները։  

Մաս 2  Էկոլոգիական կրթություն և դաստիարակություն

Էկոլոգիական մշակույթի մակարդակը հասարակության զարգացման չափանիշներից մեկն է, ցուցանիշ, թե որքանո՞վ է մարդկությունը պատրաստ զոհաբերել իր հետաքրքրությունները հանուն եկող սերնդի․ այս միտքը պետք է սերմանել սովորողների մեջ, որպեսզի նրանք լինեն նախաձեռնող,  ինքնուրույն գտնեն առավելագույն հավասարակշռություն ապահովող տարբերակներ։ 

էկոլոգիական կրթությանն ու դաստիարակությունը անընդհատ զարգացող պրոցես է, որին մասնակցում են ընտանիքը, նախադպրոցական հաստատությունները, դպրոցը, անհատը, սովորողը, ուսուցիչը։

Դպրոցում էկոլոգիական դաստիարակությունը դիտարկվում է տարբեր առարկաների տեսանկյունից՝ « Ես և շրջակա աշխարհը», « Աշխարհագրություն», «Կենսաբանություն»,«Քիմիա» և այլն։ Սակայն աշխարհագրությունն իր էկոլոգիական հագեցվածությամբ տարբերվում է  մյուս առարկաներից  և այն դիտում է եռամակարդակ ձևաչափով՝ գլոբալ, տարածաշրջանային և տեղական։

Աշխարհագրության դասաժամերին սովորողները ծանոթանում են այս բոլորի տարբեր դրսևորումներին և նրանց փոխկապվածությանը, սովորում են ինքնուրույն բազմակողմանի ուսումնասիրել բնությունը, մարդու տնտեսական գործունեությունը, տնտեսական ու սոցիալական խնդիրների բնույթը,  որոնց  միջոցով զարգանում է տնտեսական, սոցիալական  կոմպետենտությունը , սովորում են կանխատեսել բնության և հասարակության միջև զարգացող փոխհարաբերությունները։

Աշխարհագրության դասերին էկոլոգիական գիտելիքների ձևավորման պրոցեսում նպատակահարմար եմ գտնում օգտագործել տարբեր տիպի դասեր՝ ինտեգրված համագործագցային,  խառը, դաս- էքսկուրսիա և այլն, տարբեր մեթոդներ՝ ինտերակտիվ՝ դասախոսություն, զրույց,  ինտերակտիվ՝ բանավեճ, ստեղծագործական աշխատանք և այլն։

Ավելի իրական միջոց է սովորողների  ինքնուրույնությունն ու նախաձեռնությունը   զարգացնող ինքնուրույն աշխատանքը՝ ճանաչողական, ստողծագործական, դերային խաղ ,ինտելեկտուալ խաղ, որոնք սովորեցնում են սովորել, հիմք են  դնում  ինքնաճանաչողական կոմպետենտության  համար։ 

Ինտելեկտուալ խաղի օրինակ է «Պահպանենք մեր մոլորակի կլիման»։   Այն իրականացվում է համակարգչային տեխնոլոգիաների միջոցով, որը հնարավորություն է տալիս առավել արդյունավետ օգտագործել ժամանակը և էկոլոգիական կրթությունը դարձնել ավելի նպատակային։ Խաղի նպատակն է 

· սովորողներին ուղղորդել կլիմայի պահպանությանն ուղղված պրակտիկ գործողություննի իրականացմանը

· ընդլայնել և ամրապնդել աշակերտների գիտելիքները  գլոբալ  (համամոլորակային)    տաքացման թեմայով

· զարգացնել աշակերտների ճանաչողական ակտիվությունը, ստեղծագործական և վերլուծական մտածողությունը, ինքնույնությունը, հաստատակամությունը՝ նպատակին հասնելու համար [7]

 Կարծում եմ ՝ մեծ ուշադրություն պետք է դարձնել սովորողների բնապապանական (բնապ․ առանձին անհատների և ամբողջ հասարակության կողմից կենսոլորտի օրինաչափությունների և օրգանիզմների բնակության բնական միջավայրի պահպանության, մարդկանց առողջության և բարեկեցության պայմանավորվածությունը շրջակա միջավայրի կայուն վիճակից և բնական պաշարների կայուն օգտագործման ըմբռնման մակարդակի [5]) գործունեությանը,  բնական միջավայրի պահպանությանը իրենց մասկակցությանը․ցուցաբերեն նախաձեռնություն կենդանիների փրկության, պայքարեն մաքրության համար, ստեղծեն  կանաչ գոտիներ , կատարեն  ծառերի տնկում՝ հասակակիցների և ծնողների հետ համագործակցելով։

 Էկոլոգիական կրթության ու դաստիարակության հարցում մեզ կօգնեն նաև գործնական աշխատանքները․ էկոլոգիական պաստառների , թերթերի, նկարների, շարադրութունների ձևով, որոնք սովորողների մոտ կզարգացնեն  կոմպետենցիայի բաղադրիչները՝  գիտելիքը,  հմտությունը,  դիքորոշումը,  արժեքային համակարգը։ 
Այս ամենը հիմք կհանդիսանա մտածելու, խորհելու, վերլուծելու, տարբեր ինֆորմացիոն աղբյուրները համադրելու ( մեդիագրագիտություն), արտահայտելու սեփական կարծիքը։  Այդպիսի դասերին սովորողների պետք է նախապատրաստել՝ օգտագործելով լրացուցիչ գիտական ու տեղեկատու գրականություն, համացանցային ինֆորմացիա։ Այս ամենը թույլ կտա սովորողներին ավելի խոր ուսումնասիրել այս կամ այն բնական համակարգերի էկոլոգիական խնդիրները։

Ուսումնասիրելով էկոհամակարգերի բաղադրիչների բարդ միահյուսվածությունը ՝ աշխարհագրությունը մեծ ներդրում ունի էկոլոգիական խնդիրների լուծման մեջ։

Աշխարհագրության դասաժամերին աշակերտները սովորում են կանխատեսել բնության վրա մարդու ազդեցության հետևանքները, ինքնուրույն  և խելամիտ որոշումներ կայացնել բնօգտագործման ու բնապահպանական հարցերում, կանխատեսել  բնապահպանական միջոցառումների հետևանքները․ հողերի ռեկուլտիվացում,  լանջերի պահպանումը էրոզիայից և այլն։ Գտնվելով հասարակական ու բնական գիտությունների շփման գոտում ՝ աշխարհագրությունը զինված էանհրաժեշտ,  հզոր  ռեսուրսներով , որոնք անհրաժեշտ են սովորողների մոտ էկոլոգիական գիտակցության ձևավորման համար։  

Ժամանակակից  աշխարհագրության և էկոլոգիայի միջև « էկոոլորտ» տերմինը կապող օղակ է, որը նշանակում է Երկիր մոլորակի գլոբալ էկոհամակարգ [2], որի մեջ է մտնում նաև մարդկային հասարակությունը։ Էկոոլորտը հանդիսանում է նոր ՝ գեոէկոլոգիա գիտության ուսումնասիրման առարկա, որը ցանկալի իրականացնել դպրոցական ուսուցման դասընթացի ընթացքում։ Լայն իմաստով խոսքը ինտեգրված գիտության մասին է, որն ուսումնասիրում է էկոհամակարգի մարդածին փոփոխությունները։ Ս. Պ. Գորշկովը գեոէկոլոգիան առանձնացնում է որպես գիտություն բնական միջավայրի մասին՝ կապված մարդածին փոփոխությունների   հետ [3], և այդ փոփոխությունների հետ կապված բնության կառավարման         միջոցներն ընտրելու հետ։

Էկոլոգիա բառի ժամանակակից իմաստն ունի ավելի լայն իմաստ և ավելին, հաճախ դրա տակ  հասկանում ենք շրջակա բնական միջավայրի պահպանության հետ առնչվող հարցեր։ 

Մաս 3   Էկոլոգիական տեղեկատվություն 

Իսկ էկոլոգիական տեղեկատվությունը  տեղեկատվություն է մեզ շրջապատող միջավայրի վիճակի մասին՝ 

· Օդի, հողի, ջրի, լանդշաֆտների, բնական օբյեկտների, կենսաբազմազանության վիճակի մասին

· Շրջակա միջավայրի վրա ազդեցություն ունեցող գործոնների՝ աղմուկ, ռադիացիա, արդյունաբերություն և այլնի մասին

· Վարչական միջոցների, քաղաքականության, օրենսդրության, ծրագրերի մասին

· Մարդու առողջ ու անվտանգ կյանքի պայմանների մասին։

Այս ամենին տեղեկացված լինելուց հետո սովորողների մոտ  պետք է կարևոր  դառնա իրենց « էկոլոգիական իրավունքները» պաշտպանելու խնդիրը, որի հնարավորությունը իրենց տալիս է արդեն իսկ ստեղծված, ինչպես ազգային, այնպես էլ միջազգային իրավական համակարգը։ Այս ոլորտու կարևորագույն միջազգային փաստաթուղթ է Օրհուսի Կոնվենցիան (միջազգային համաձայնագիր). «Կոնվենցիա շրջակա միջավայրի հարցերին վերաբերող տեղեկատվության մատչելիության, որոշումներ ընդունելու գործընթացում հասարակայնության մասնակցության և արդարադատության մատչելիության»։[ 6] 

Կոնվենցիան սահմանում է մարդու առողջ բնական շրջակա միջավայրում ապրելու իրավունքը։ Աշակերտները տեղեկանում  են, որ ունեն հետևյալ իրավունքները

· Տեղեկացված լինելու իրավունք

· Շրջակա միջավայրի պաշտպանության իրավունք

· Արդարադատությանը դիմելու իրավունք 

Իրավունք ունեն իմանալու

· Ջուրը, որ խմում է, մաքու՞ր է
· Օդը աղտոտվա՞ծ է
· Ոչ ոք չի կարող զրկել էկոլոգիական իրավունքներից [6] 
Տեղեկատվություն կա ամենուր և այն բավական շատ է։ Պետք է սովորեցնել փնտրել այն, էկոլեգիական  տեղեկատվություն ստանալու համար նույնիսկ դիմել ՀՀ հետևյալ պետական մարմիններին
· Բնապահպանության նախարարություն և այդ ոլորտին առնչվող այլ բնապահպանական պետական կառույցներ և գերատեսչություններ

· Այլ նախարարություններ

· Տեղական ինքնակառավարման մարմիններ, ինչպես նաև տեղեկատվություն տրամադրող հետևյալ ոչ պետական կամ հասարակական կառույցներին

· Հասարակական կազմակերպություններ

· Զանգվածային լրատվամիջոցներ

· Գրադարաններ

· Բնապահպանական տեղեկատվության Օրհուս կենտրոններ։ 
Երբեմն տեղեկատվությունը  կա և մնում է միայն այն հայցել։Ու թեև այն կարող է դժվարին և ժամանակատար լինել, այդուհանդերձ, յուրաքանչյուր ոք ունի տեղեկատվություն ստանալու իրավունք։
Էկոլոգիական կրթության որակի բարելավման, հանրային իրազեկվածության մակարդակի բարձրացման, հասարակության էկոլոգիական գիտակցության ձևավորման ռազմավարական ծրագրերի շրջանակում շրջակա միջավայրի նախարարության ենթակա ստորաբաժանումներում շարունակական բնույթ են կրում էկոկրթական միջոցառումները։
Աշխարհագրության դպրոցական դասընթացում  էկոլոգիական պրոբլեմները արտացոլվում են բնություն-հասարակություն փոխազդեցության մեջ, մարդկային կյանքի համար բնական պայմանների նշանակության մեջ, մարդու կողմից բնության փոփոխության մեջ: 
Այս թեմատիկայի հետ ծանոթությունը թույլ է տալիս սովորողներին  իմանալ բնության վրա տնտեսական գործունեության ազդեցության մասին: Դա կօգնի նրանց տեսնել փոխկախվածությունը  և նրանց միջև գոյություն ունեցող կապերը, բացահայտել, կշռադատել, վերլուծել  բնության փոփոխության պատճառները և բնական միջավայրի վրա մարդու ներգործության գլխավոր բացասական հետևանքները
Բնական միջավայրի վրա մարդու ներգործության

գլխավոր բացասական հետևանքները
Բնական տարրերի կորզում                                Բնական միջավայրը

բնական միջավայրից,                                           աղտոտվում, քայքայվում է,

դրանց վերածում                                                  մարդկանց առողջության

 արտադրամիջոցների։                                           համար դառնում

Բնական միջավայրը                                                  վտանգավոր

աղքատանում է


                                                                           Գծագիր 1

Միջին դասարաններում աշակերտների մոտ ձևավորվում է աբստրակտ մտածողություն  և նրանք գիտակցում են էկոլոգիական պրոբլեմների լուծման անհրաժեշտությունն ու ‹‹մարդ-բնություն›› փոխհարաբերության բազմազանությունը։  Ավագ դասարաններում, երբ նրանք տիրապետում են վերլուծելու, համեմատելու, համադրելու  հմտությանը, կարող են գնահատել մարդու տնտեսական գործունեությունը, գիտակցել էկոլոգիական պրոբլեմները  և բացահայտել նրա պատճառներն ու առաջարկել լուծման ճանապարհներ. Գծագիր 1- ից սովորողը կգիտակցի, կհանգի այն եզրակացության, որ նյութի շրջապտույտի խախտումը բերում է էկոլոգիական ճգնաժամի։  

                           Բնակչության առողջական վիճակը

                               պայմանավորող գործոնները

գենետիկական գործոններ                                             բնակչության ապրելակերպ                                                                                                 

   15-20 %                                                                                          25-50%

                                15152313

   20-40%                                                                                                        մինչև 10%  բնական միջավայրի                                                                    առողջապահական 

     վիճակ                                                                                         ծառայության

                                                                                                            մակարդակ  

                                                          գծագիր 2

Գծագիր 2 վերլուծելով սովորողների մոտ առաջանում է սեփական վերաբերմունքը( դիրքորոշում ), որ բնական միջավայրը  մարդու առողջության վրա ազդում է նաև անուղղակի ձևով՝ ապրելակերպի միջոցով։ Նա կհանգի այն եզրակացությանը, որ բնակչության առողջական վիճակը պայմանավորող գործոնը բնական միջավայրն է, այն թե բնակչությունը ինչքանով է հարմարված այդ միջավայրին, և ինչ մակարդակի վրա են գտնվում «մարդ-բնություն» հարաբերությունները։   Սովորողի մոտ կարժևորվեն (  արժեքային համակարգ) բնական միջավայրի որակի ստանդարտները և ներկայումս կիրառվող գլխավոր միջոցները.

1. Տեխնոլոգիական 

· Նոր տեխնոլոգիաների մշակում և ներդրում

· Մաքրման կայանների կառուցում

· Վառելիքի տեսակների փոխարինում

· Արտադրության, կենցաղի էլեկտրաֆիկացում  

2.  Ճարտարապետական- հատակագծային  

· Բնակավայրերի բաժանումը զոնաների

· Բնակավայրերի կանաչապատում

· Սանիտարական-պաշտպանական գոտիների կազմակերպում

· Արտադրական ձեռնարկությունների և բնակելի թաղամասերի ռացիոնալ հատակագծում 

3. Իրավական 

· Բնապահպանական օրենքների մշակում և ընդունում

· Օրենքների կատարման վերահսկողության ապահովում 

4. Կրթադաստիարակչական 

· Բնապահպանական գիտելիքների տարածում և բնակչության էկոլոգիական կուլտուրայի բարձրացում

· Բնապահպանության գծով մասնագետների պատրաստում

5. Տնտեսական

· Բնապահպանական միջոցառումների ֆինանսական և նյութական ապահովում

Գործնականում աշխարհագրության յուրաքանչյուր դասաժամին շոշափվում է էկոլոգիական պրոբլեմների թեմատիկան, հատկապես մեծ ուշադրություն  է դարձնում Երկիր մոլորակի գլոբալ խնդիրներին։ Աշխարհը փոխվում է սրընթաց արագությամբ։ Նորագույն տեխնոլոգիաները, մարդկանց կյանքը հեշտ ու բարեկեցիկ դարձնելու մասնագետների ջանքերն ամեն օր զարմանալու ու հիանալու առիթ են տալիս, իսկ թե ինչ վտանգներ են դրանք թաքցնում իրենց մեջ Երկիր մոլորակի ու նրա բնակիչների համար, քչերն են գիտակցում։ 
Դժվար չէ հասկանալ, թե ժամանակի ընթացքում ինչ փոփոխություններ է կրել Երկիր մոլորակը։ Դրանց մի մասը կլիմայի փոփոխությունների , մի մասն էլ՝ մարդկանց կողմից քաղաքաշինական և այլ տիպի միջամտությունների, բնակլիմայական աղետների հետևանք են։ Ցավոք, ծամանակին անհիմն ու անցողիկ թվացող խնդիրներն այսօր դարձել են համամոլորակային լուրջ սպառնալիք. 

· Տնտեսական սպառնալիքներ

· Քաղաքական սպառնալիքներ

· Բնապահպանական սպառնալիքներ

· Տեխնոլոգիական սպառնալիքներ

· Սոցիալական սպառնալիքներ

Սրանք համամոլորակային խնդիրներ են, որոնք վտանգում են Երկիր մոլորակի ներկա և ապագա սերունդների կյանքը,  որոնց լուծումը հնարավոր է աշխարհի բոլոր պետությունների ու ժողովուրդների համատեղ ուժերի դեպքում։ Սովորողի մեջ պետք է սերմանել, որ հենց ինքը իր գործունեությամբ կարող է նպաստել մոլորակի բարեկեցությանը, կամ էլ վտանգմանը։ Հետևաբար՝ ամեն ինչ իր ձեռքերում է։ Յուրաքանչյուր սպառնալիքին դիմակայում են գիտելիքով, հզոր կամքի ուժով, լավ մշակված ռազմավարությամբ։ 
Տարբեր մեթոդներով. Գործնական աշխատանք, նախագծային աշխատանք, սեմինարներ, բանավեճ, հատազոտական աշխատանք, խմբային քննարկումներ և այլն, պետք է սովորողներին համախմբել, մոբիլիզացնել, ստիպել հավատալ սեփական ուժերին և նրանք կգտնեն  ու կառաջարկեն տարբեր լուծումներ։ Կիրառելով տարբեր հնարքներ,մեթոդներ՝ մենք կհասնենք այն վերջնարդյունքին, որ աշակերտները կգիտակցեն էկոլոգիական ճգնաժամի հետևանքները, կգտնեն նոր լուծումներ՝ մարդկության դեմ ծառացած կարևոր խնդիրների համակարգման ու լուծման ճանապարհին։ 
Յուրաքանչյուր համամոլորակային սպառնալիք ունի իր սկիզբը, պատճառը, և մենք մատաղ սերնդի հետ համատեղ պարտավոր ենք գտնենք լուծումներ՝ կիրառելով մեր գիտելիքը,  վերլուծելու և համադրելու հմտությունը, կարողունակությունը։

Մաս 4   Էկոլոգիական գիտակցության զարգացումը 

Իմ նպատակներից մեկը կայանում է սովորողների  էկոլոգիական դաստիարակությանը նպաստելը, որը հնարավոր կդարձնի էկոլոգիական աշխարհայացքի  և էկոլոգիական մշակույթի  ձևավորմանը: Արդյունքում հնարավոր կլինի ձևավորել էկոլոգիայի վերաբերյալ գրագետ քաղաքացի: Աշակերտների մոտ էկոլոգիական աշխարհայացքի ձևավորման գործում մեծ դեր ունեն այնպիսի թեմաներ, ինչպիսիք են ‹‹Շրջակա միջավայրի աղտոտումը եվ էկոլոգիական խնդիրները››, ‹‹Մթնոլորտ››, ‹‹Քարոլորտ››, ‹‹Ջրոլորտ  և  նրա աղտոտման դեմ պայքարի միջոցները››  և այլն:

5-րդ դասարանի բնագիտության դասընթացից աշակերտները սովորում են աշխարհագրական թաղանթի ոլորտների էկոլոգիական աղտոտվածության մասին, 6-րդ  դասարանում՝ մայրցամաքների ու օվկիանոսների բնական  և մարդածին աղտոտումների մասին,  

7-րդ դասարանում՝  արդյունաբերության ազդեցության ծանր հետևանքների,  գյուղատնտեսության ոչ ճիշտ կազմակերպման, տրանսպորտի վնասակար ազդեցության մասին,  8-րդ դասարանում՝ այս բոլորը տեղայնացնում են ըստ տարածաշրջանների ու երկրների,  9-րդ դասարանում՝ ՀՀ գետերի, օդային ավազանների աղտոտվածության մասին ու հողերի, բուսակենդանական աշխարհի պահպանության մասին: Մեծ ուշադրություն պետտք է դարձվի ՀՀ-ի էկոլոգիական վիճակին, խոցելի և պահպանության տակ գտնվող վայրերի վայրերին։ Մեր աշակերտները այսօրվանից պետք է գիտակցեն իրենց քայլերի հետևանքները, իսկ մենք՝ ուսուցիչներս պետք է նպաստենք էկոլոգիական կրթություն ու դաստիարակություն ունեցող  ՀՀ  քաղաքացու ձևավորմանը։Առաջնային տեղում պետք է լինեն 
· Սևանա լճի էկոլոգիան

· Անտառածածկ տարածքների էկոլոգիան

· Ջրային ռեսուրսների էկոլոգիան

·  ՀՀ հատուկ պահպանվող տարածքների էկոլոգիան

ՀՀ քաղաքացու համար անգնահատելի է Սևանա լիճը։ Սովորողները գիտակցում են, որ Սևանա լճի դարավոր պաշարների օգտագործումը կարևոր դեր ունեցավ գյուղատնտեսության, էներգետիկայի, արդյունաբերության և առհասարակ տնտեսության զարգացման համար։ Անցած տասնամյակների ընթացքում Սևանի էկոլոգիական իրավիճակը վատթարացել է նաև հետևյալ գործոնների ազդեցությամբ 

· Շրջապատի բնակավայրերի կեղտաջրերի ներհոսքը լիճ
· Սննդարար տարրերի ներհոսքը

· Մարդու գործունեության վնասակար ազդեցությունը լճի կենսաբազմազանության վրա. մասնավորապես ձկնոսությունը և ձկնագործությունը 

Կենսաբազմազանության պահպանությունը լրջորեն խաթարված է նաև լիճ թափվող գետերում։ էկոլոգիական կրթության սահմաններում սովորողների մոտ պետք է զարգանա  կրթական կոմպետենցիաները, որը թույլ կտա հաջողությամբ լուծելու այս հիմնախնդրը, լուծման սեփական տարբերակներ կառաջադրի լոկալ որոշակի խնդիրների համար։ Ընդհանրացնելով ՀՀ բնապահպանական ու էկոլոգիական   գիտելիքները՝ սովորողները պետք է ընդգծեն ՀՀ տարածքի մի քանի աշխարհագրական Մակերևույթի լեռնային բնույթը, լանջերի մեծ թեքությունները, բնական լանդշաֆտների վերընթաց գոտիականությունը և դրանց փոխազդեցության միակողմանի բնույթը( նյութի միգրացիան լանջն ի վար)
· Տարածքի բարձր սեյսմիկությունը, որը պայմանավորված է համեմատաբար երիտասարդ երկրաբանական հասակով, Ալպ-Հիմալայան գեոսինկլինալային գոտում գտնվելով

· Միջլեռնային գոգավորությունների առկայությունը, օդի ջերմաստիճանի մեծ տատանումները, շրջադասությունը ձմռան ամիսներին

·  Ջրասակավությունը, հողասակավությունը, անտառասակավությունը։

Ի մի բերելով աշխարհագրական միջավայրի բնական բաղադրիչների  աշխարհագրական առանձնահատկությունները, որոնք ուսումնասիրել են հիմնական դպրոցում, սովորողները կարող են կազմել ՀՀ բնական միջավայրի էկոլոգիական ընդհանրացված բնութագիրը։
ՀՀ բնական միջավայրը բնութագրվում է փխրուն, ոչ կայուն էկոլոգիական հավասարակշռությամբ։  
Սովորողների էկոլոգիական գիտակցության զարգացման գործընթացը շարունակական բնույթ ունի։ Այն պետք է զարգացնել տարբեր ուղղություններով, որպեսզի  նրանք գիտակցեն  գլոբալ խնդիրների պատճառահետևանքային կապը,    վերլուծեն և կանխեն դրանցից բխող էկոլոգիական աղետները։
Էկոլոգիական սպառնայիքների և աղետների կանխման համար և հիմնական և ավագ դպրոցի սովորողները հստակ պետք է իմանան բնապահպանական ռազմավարության գլխավոր սկզբունքային դրույթները.

· Մեր մոլորակը և դրա հարստությունները պարտավոր են պահպանել ա՛խարհի բոլոր պետությունները, բնակչության բոլոր խավերը և անհատ անձինք

· Բնական միջավայրի պահպանությունը և հասարակության սոցիալ-տնտեսական զարգացումը չեն կարող դիտարկվել որպես իրարից անկախ բնագավառներ

· Միջազգային համագործակցությունը պետք է միտված լինի երկու նպատակի այն է՝ 
Ա) աշխարհի բոլոր ժողովուրդների համար շրջակա միջավայրի բարձր որակի ապահովում

Բ) առողջ և էկոլոգիական հավասարակշռված տնտեսության ապահովում

Այս տեղեկատվությունը պետք է արմատապես փոխի այս սերնդի դիրքորոշումը տնտեսության զարգացման և տնտեսական խնդիրների լուծման նկատմամբ և խթանի տնտեսական կոմպետենցիան։ Նրանց համար բնապահպանական նոր ռազմավարության հիմքում պետք է դրվի ամբողջովին նոր մոտեցում։ Հին պատրանքները վերլուծելով, կհանգեն  այն փաստին, որ բնության հնարավորությունները անսահման չեն, և, ի վերջո, բնական միջավայրի վատթարացման ու բնական ռեսուրսների նվազման պատճառով «տնտեսական աճը կարող է կանգ առնել»։  Նոր մոտեցումը կցրի այդ պատրանքը, և կգիտակցեն նոր կարգախոսի իմաստը. « տնտեսական աճից դեպի կայուն զարգացում»։ Այսօրվա սերունդը արդեն գիտակցում է կայուն զարգացման հիմքում ընկած է բնական ռեսուրսների խնայողական օգտագործումը, և որ, ամենակարևորն է էկոլոգիական հավասարակշռությունը։ Սա է էկոլոգիական գիտակցության զարգացման այսօվա մոդելը։
Պետք է նշեմ, որ իմ կարծիքով  հետազոտության հիմնախնդրի արդիականությունը բախվում է  հետևհալ հակասությունների 

1. Էկոլոգիական կոմպետենտության ներդրման և կրթական գործընթացում դրա ոչ բավարար իրականացման միջև

2. Սովորողների  Էկոլոգիական կրթության  ու  էկոլոգիական արժեքային կողմնորոշումների ձևավորման մանկավարժական պայմանների ոչ բավարար մշակվածության միջև

3. Կրթության  պահանջների և հիմնական դպրոցում սովորողների էկոլոգիական կրթության և դաստիարակության  օրինաչափությունների ու առանձնահատկությունների ոչ բավարար բացահայտվածության միջև

4.  Էկոլոգիական կրթության գործընթացի արդյունավետ կազմակերպման անհրաժեշտության և դրա համար ժամանակակից ձևերի միջոցների, պայմանների ոչ բավարար ապահովման միջև

Այդ հակասությունների լուծման անհրաժեշտությամբ է պայմանավորված   աշխարհագրության դերը. հիմնական դպրոցի  սովորողների մոտ սերմանել  էկոլոգիական գիտակցության զարգացման և էկոլոգիական  դաստիարակության  առանձնահատկությունները։
Եզրակացություն

Աշակերտների մոտ էկոլոգիական մշակույթի ձևավորման առանցքը համարվում է էկոլոգիական գիտակցության  և վարքագծի միասնությունը: Էկոլոգիական դաստիարակության  և մշակույթի ձևավորումը պետք է սերմանվի դեռ վաղ հասակից: Այն պետք է լինի նպատակաուղղված, չընդհատվող գործընթաց: Էկոլոգիական ու բարոյական դաստիարակության փոխազդեցության հիմքում ընկած է էկոլոգիական կուլտուրայի բարձր մակարդակով անձի ձևավորումը, որի մեջ ներառվում են էկոլոգիական,  բարոյական գիտելիքներն ու համոզմունքները: Այս առումով աշխարհագրության դպրոցական դասընթացն ունի հսկայական հնարավորություններ։ Էկոլոգիական կրթության ու դաստիարակության հարցում մեզ կօգնեն նաև գործնական աշխատանքները․ էկոլոգիական պաստառների , թերթերի, նկարների, շարադրութունների ձևով, որոնք սովորողների մոտ կզարգացնեն կոմպետենցիայի բաղադրիչները՝ գիտելիքը, հմտությունը, դիքորոշումը, արժեքային համակարգը։ Այս ամենը սովորողների մոտ  հիմք կհանդիսանա մտածելու, խորհելու, վերլուծելու,տարբեր ինֆորմացիոն աղբյուրները համադրելու (մեդիագրագիտություն) և արտահայտելու սեփական կարծիքը։
 Հետազոտության նպատակն է  բացահայտել և հիմնավորել հիմնական դպրոցում էկոլոգիական կրթության և դաստիարակության օրինաչափություններն ու առանձնահատկությունները , դրանց հիման վրա մշակել սովորողների  էկոլոգիական կոմպետենտության,  էկոլոգիական արժեքային կողմնորոշումների  ձևավորման  հմտություններն  ու կարողությունները։

Հետազոտության օբյեկտը  հիմնական դպրոցում սովորողների  էկոլոգիական կրթության և դաստիարակության գործընթացն է։Թեև էկոլոգիական կրթության և դաստիարակության հիմնախնդիրներին բազմաթիվ հետազոտություննր են նվիրվել, սակայն կրթության կայուն զարգացման հայեցակարգի թելանդրանքով հիմնական դպրոցում սովորողների  էկոլոգիական կրթության և դաստիարակության բովանդակության նորացման, այդ գործընթացի օրինաչափությունների ու առանձնահատկությունների բացահայտման անհրաժեշտություն է առաջացել, որ անհրաժեշտ է էկոլոգիական կրթության և դաստիարակության իրականացման մանկավարժական նոր մոդել  մշակել,  որը կհանգեցնի  սովորողների մոտ նոր էկոլոգիական  արժեքային  կողմնորոշումների, էկոլոգիական  կոմպետենտության,  էկոլոգիական  վարքագծի  ձևավորմանը։

